Skender ZHITIA

MARREVESHJA E KUMANOVES DHE DELIMITIMI
USHTARAKO-POLICOR I KOSOVES

Abstrakt:

Marréveshja Ushtarako-Teknike e Kumanovés, e nénshkruar mé
9 gershor 1999 ndérmjet NATO-s dhe Forcave té Armatosura
té Republikés Federale té Jugosllavisé, pérbén njé moment kyg
né historiné bashkékohore té Kosovés. Ajo institucionalizoi njé
delimitim funksional ushtarako-policor, i cili ndau sovranitetin formal
nga kontrolli efektiv mbi territorin, duke mundésuar vendosjen e
administratés ndérkombétare dhe trupave shumékombéshe té KFOR-
it. Ky instrument strategjik ndikoi né stabilizimin afatshkurtér, krijimin
e kornizave pér vetéqeverisjen e ardhshme dhe, mé voné, shpalljen
e pavarésisé sé Kosovés, mé 17 shkurt 2008. Kjo kumtesé analizon
marréveshjen né aspektet juridike, politike dhe ushtarake, duke u
fokusuar né delimitimin dhe menaxhimin e zonave té operimit té forcave
ndérkombétare, si dhe vieréson ndikimin e saj né zhvillimet pasuese
né rendin politik dhe juridik té Kosovés. Pérmes njé qasjeje analitike
dhe juridiko-krahasimtare, kumtesa evidenton ményrén se si ndérhyrjet
ndérkombétare mund té pérdorin instrumente tekniko-ushtarake pér té
transformuar sovranitetin dhe pér té menaxhuar pagen.

Fjalét ky¢: Marréveshja e Kumanovés, NATO, KFOR, Kosova, Serbia,
delimitimi, sovraniteti.

Hyrje

N¢E kontekstin e zhvillimeve té sé& drejtés ndérkombétare dhe
ndérhyrjeve humanitare né€ fund t€ shekullit XX, Marréveshja
Ushtarako - Teknike e Kumanovés, e nénshkruar mé 9 gershor 1999,
paraget njé moment kyc¢ né transformimin e konceptit t€ sovranitetit

dhe t€ kontrollit territorial.! E arritur pas déshtimit t¢ Konferencés sé
Rambujesé dhe si rezultat 1 fushatés ajrore t€ NATO-s kundér caqeve
ushtarake serbe, kjo marréveshje shénoi pérmbylljen e luft€s né Kosové
dhe vendosi kornizat fillestare pér sigurin€é dhe administrimin e rendit
pasluftés.?

Marréveshja konsiderohet njé nga ngjarjet mé t€ réndésishme né
historiné bashkékohore té Kosovés, duke pérfagésuar njé piké kthese né
politikén e sigurisé né Ballkanin Peréndimor.’ Pérmes saj u pércaktuan
bazat pér vendosjen e pranis€ ndérkombétare dhe u theksua roli i
koordinimit ndérkombétar né menaxhimin e krizave dhe proceseve té
stabilizimit né€ periudhén e pas luftés.

N¢ kété kuadér, Marréveshja e Kumanovés nuk prodhoi ndryshim
formal t&é kufijve shtetéroré, por krijoi njé rend té ri t€ ushtrimit té
autoritetit né terren. Kjo kumtes€ argumenton se ajo institucionalizoi
njé¢ formé té delimitimit funksional ushtarako-policor, e cila
ndau sovranitetin formal nga kontrolli efektiv, duke krijuar njé
model t€ ndérmjet€ém midis autoritetit shtetéror dhe administrimit
ndérkombétar.*

Né vijim, analizohet dimensioni juridik, politik dhe ushtarak i
marréveshjes, me fokus t& vecanté né delimitimin ushtarako-policor

' NATO. Military Technical Agreement between the International Security Force
(KFOR) and the Governments of the Federal Republic of Yugoslavia and the Re-
public of Serbia, 9 June 1999. https://www.nato.int/kosovo/docu/a990609a.htm, Qa-
sur mé 20 dhjetor 2025; https://nacionale.com/politik%C3%AB/Nenshkrimi-i-Mar-
reveshjes-se-Kumanoves-23-vite-nga-kapitullimi-i-Millosheviqit-8087 , Qasur mé 10
dhjetor 2025; https://demokracia.com/marreveshja-e-kumanoves-vula-per-clirimin-e-
kosoves/, Qasur mé 10 dhjetor 2025.

2 Mé gjerésisht shih: Tim Judah, Kosovo: War and Revenge, New Haven: Yale Uni-
versity Press, 2000; Noel Malcolm, Kosovo: A Short History, London: Macmillan,
1998.

3 Mé gjersisht shih: Simon Chesterman, You, the People, Oxford: Oxford University
Press, 2004; Marc Weller, Contested Statehood, Oxford: Oxford University Press,
20009.

4 Né kontekstin klasik ndérkombétar, “delimitimi” zakonisht i referohet marrévesh-
jeve midis shteteve sovrane pér pércaktimin e kufijve. N rastin ¢ Marréveshjes sé
Kumanovés, nuk kemi njé traktat ndér-shtetéror, por njé marréveshje ushtarako-tekni-
ke midis NATO-s dhe Federatés Jugosllave, e cila vendosi njé delimitim funksional
ushtarako-policor pér menaxhimin e paqges dhe kontrollin efektiv té territorit, pa ndry-
shuar kufijté formalg.

t& Kosovés. Po ashtu, shqyrtohet ndérveprimi ndérmjet rendit juridik
ndérkombétar dhe realitetit ushtarak né terren, si dhe implikimet q€ ky
ndérveprim ka pér procesin e ndértimit dhe konsolidimit t& sovranitetit
té Kosovés.

Kuadri juridik dhe delimitimi ushtarako-policor: implikimet
pér sovranitetin e Kosovés

Né kuadér t€ s¢ drejtés ndérkombétare, konceptet e delimitimit
dhe demarkacionit shérbejné pér té dalluar midis pércaktimit juridik t&
kufijve dhe shénjimit té tyre praktik né terren. Procesi 1 delimitimit té
kufijve ndérmjet shteteve nénkupton pércaktimin juridik té vijés kufitare
pérmes marréveshjeve ose akteve ndérkombétare, ndérsa demarkacioni
1referohet shénjimit fizik t€ saj né terren pérmes monumenteve, tabelave
ose piketave kufitare.

N¢é kété kontekst, Marréveshja e Kumanovés nuk solli ndryshim
juridik t& kufijve ekzistues, por krijoi njé ndarje té qarté té kontrollit
ushtarak dhe policor, njé€ realitet operacional q€ ndikoi drejtpérdrejt né
ményrén e ushtrimit t€ sovranitetit efektiv mbi territorin e Kosovés.

Marréveshja u nénshkrua né bazén ajrore t€ Kumanovés (sot
Magedoni e Veriut) midis pérfagésuesve t& NATO-s dhe ushtrisé
jugosllave: Gjeneralit Michael Jackson pér Aleancén Veriatlantike
dhe Gjeneralit Svetozar Marjanovi¢ pér Federatén Jugosllave.’ Ajo
parashikonte térheqgjen e forcave jugosllave nga Kosova brenda njé€ afati
té pércaktuar dhe dislokimin e KFOR-it nén komandén e NATO-s.°

Mé 10 gershor 1999, Késhilli i Sigurimiti OKB-s€ miratoi Rezolutén
1244, duke vendosur Kosovén nén administrimin e pérkohshém té
Kombeve té Bashkuara (UNMIK).”

5 NATO, Military Technical Agreement between the International Security Force
(KFOR) and the Governments of the Federal Republic of Yugoslavia and the Republic
of Serbia, 9 June 1999, https://www.nato.int/kosovo/docu/a990609a.htm.

¢ NATO, “KFOR Entry into Kosovo,” 12 June 1999, https://www.nato.int/kosovo/
history.htm (Qasur mé 10 janar 2026).

7 United Nations. Security Council Resolution 1244 (1999), S/RES/1244, 10 June 1999.
https://undocs.org/S/RES/1244(1999), Qasur mé 11 néntor 2025.

Marréveshja e Kumanovés u bé mekanizmi praktik pér zbatimin e
Rezolutés, duke shénuar kalimin nga njé situaté lufte né njé proces té
menaxhuar paqeje dhe rindértimi institucional.

Nga aspekti formal, marréveshja nuk ishte njé traktat ndérkombétar
klasik midis dy shteteve sovrane, por njé marréveshje ushtarako-
teknike ndérmjet NATO-s dhe Federatés Jugosllave pér zbatimin e
njé ndérhyrjeje humanitare, ¢ mé pas e miratuar nga KS i OKB-sé.?
Ajo pérfshinte té€rheqjen graduale té trupave jugosllave, ndalesén e
fluturimeve ushtarake né€ zoné t€ caktuar, krijimin e zonave t€ sigurimit
pérreth kufirit administrativ t€ Kosovés dhe autorizimin e NATO-s pér
masa ushtarake né rast shkeljesh.

Né két€ kuptim, Marréveshja kufizoi sovranitetin e Federatés
Jugosllave pér té siguruar paqe dhe stabilitet rajonal, duke krijuar
njé model t€ administrimit territorial midis sovranitetit formal dhe
autoritetit efektiv ndérkombétar.’

Njé element kyg¢ ishte delimitimi ushtarako-policor, i cili shénoi
ndarjen e pérgjegjésive midis forcave jugosllave dhe ndérkombétare.
Kjo nuk kishte karakter juridiko-shtetéror, por operacional dhe u pérdor
pér t& shmangur konfrontime té drejtpérdrejta dhe pér té ruajtur rendin
dhe siguring.

Marréveshja pércaktoi tri zona: Zona e Sigurisé Tokésore (GSZ),
njé brez 5 km brenda territorit t€ Serbisé pérgjaté kufirit administrativ
me Kosovén, ku ndalohej hyrja e trupave té rénda serbe; Zona e Sigurisé
Ajrore (ASZ), hapésiré ajrore 25 km mbi territorin serb ku fluturimi 1
avionéve ushtaraké kérkonte leje nga NATO; dhe Zona e Operacioneve
té KFOR-it, g€ mbulonte té gjithé Kosovén nén kontroll ndérkombétar
me mandat pér ruajtjen e pages. K&to zona formuan njé delimitim
ushtarako-policor, njé vijé ndarése funksionale pér menaxhimin e
pages.'”

8 Christopher Greenwood, “International Law and the NATO Intervention in Koso-
vo,” International and Comparative Law Quarterly 49 (2000). Qasur mé 30 tetor
2025. https://www.jstor.org/stable/761769

® Ky model shfaget kur shteti ka njohje ligjore dhe sovranitet formal, por autorite-
ti efektiv mbi funksionet shtetérore menaxhohet ose ndikohet nga aktoré ndérkom-
bétaré.

10" NATO. “Developments in the Ground Safety Zone,” 2001. https://www.nato.int/
kfor/chronicle/2001/chronicle 200103.htm, Qasur mé 10 janar 2026).

Ndérkohé, Marréveshja mbéshtetej de facto né ndarjen
administrative t€ Kosovés, sipas Kushtetutés sé vitit 1974 té RSFJ-sé'!,
si dhe né parimin ndérkombétar té ruajtjes s€ kufijve sipas zotérimit
ligjor ekzistues (uti possidetis juris). Ky parim garantonte ruajtjen e
kufijve administrativé ekzistues si piké referimi gjaté zbatimit té
marréveshjes.!? Pér pércaktimin teknik té brezave prej 5 dhe 25 km té
zonave té sigurimit, u pérdorén hartat ushtarake dhe kadastrale t€ RSFJ-
sé.?

Duke pérdorur kufijté administrativé t&€ Kosovés, t& pércaktuar né
rendin kushtetues té vitit 1974 t€ ish-Jugosllavisé, si bazé operative pér
zonat e sigurisé, Marréveshja e Kumanovés institucionalizoi njé pranim
té heshtur me karakter juridiko-shtetéror té€ kétyre kufijve. Ky fakt
vendosi njé precedent t€ rénd€sishém pér ményrén se si marréveshjet
tekniko-ushtarake mund té ndikojn€ si né formé€simin e sovranitetit,
ashtu edhe né€ konsolidimin e rendit ndérkombétar pas konflikteve t&
armatosura.

Kushtetuta e Kosovés 1974 https://archive.org/details/kushtetutackosoves1974 Qa-
sur mé 20 korrik 2025. Né prill 1973 u hartua projekti i Kushtetutés sé Republikés
socialiste Federative t& Jugosllavisé (RSFJ) dhe projektkushtetutat republikane dhe
krahinore. Diskutimet publike zgjatén mé shumé se gjashté muaj, dhe mé 21 shkurt
1974 Kuvendi Federativ miratoi Kushtetutén e re t¢€ RSFJ-sé, ndérsa Kushtetuta e
Krahinés Socialiste Autonome té Kosovés (KSAK) u miratua mé 28 shkurt 1974 nga
Kuvendi i Kosovés dhe organet federale pérkatése. Sipas Kushtetutés sé vitit 1974,
Kosova konsiderohej njé “bashkési autonome socialiste shogérore-politike demokra-
tike dhe vetéqgeverisése e njerézve punues dhe qytetaréve” (neni 1), kishte parlament,
qeveri dhe gjykata, pérfshiré Gjykatén Kushtetuese, si dhe kufijté¢ administrativé qé
mund té€ ndryshoheshin vetém nga organet kompetente t&¢ Kosovés (neni 4 dhe nenet
pérkatése pér organet territoriale). Kéta kufij shérbyen mé voné si bazé pér aplikimin
e parimit uti possidetis juris né proceset ¢ shpérbérjes sé RSFJ-sé dhe pér delimitimin
e territorit t&€ Kosovés né marréveshjet ndérkombétare pas luftés. Pér mé shumé, shih:
Constitution of the Socialist Federal Republic of Yugoslavia, 1974, Wikisource ver-
sion (Qasur mé 20 dhjetor 2025).

12° Antonio Cassese, International Law, 2nd ed. (Oxford: Oxford University Press,
2005), 186; Bruno Simma, ed., The Charter of the United Nations: A Commentary
(Oxford: Oxford University Press, 2002), 302.

3 NATO, Military Technical Agreement between the International Security Force
(KFOR) and the Governments of the Federal Republic of Yugoslavia and the Republic
of Serbia, 9 June 1999, https://www.nato.int/kosovo/docu/a990609a.htm, Qasur mé
20 dhjetor 2025.

Pas hyrjes s¢ KFOR-it mé 12 gershor 1999 né Kosové, forcat
ndérkombétare morén kontrollin ¢ ploté té territorit.'* Marréveshja
shérbeu pér stabilitet afatshkurtér dhe si kornizé€ pér ndértimin e
sovranitetit t€ ardhshém té€ Kosovés. Sipas Rezolutés 1244, Kosova
mbeti formalisht pjes€ e Jugosllavis€, por né€ praktiké u vendos nén
administrim ndérkombétar dhe mbrojtje t&€ NATO-s, duke krijuar njé
ndarje mes sovranitetit nominal dhe kontrollit efektiv."

Né aspektin politik, marréveshja e zhvendosi gendrén e
vendimmarrjes nga Beogradi te strukturat ndérkombétare, legjitimoi
ndérhyrjen humanitare t€ NATO-s dhe krijoi njé bazé pér ngritjen
e institucioneve vendore. Né kontekst rajonal, ajo kontribuoi né
stabilizimin e kufijve t€ Ballkanit Peréndimor dhe shérbeu si model pér
misionet paqeruajtése né zona e pasluftés.

N¢ kontekstin ushtarak, delimitimi shérbeu pér ndarjen e forcave
dhe minimizimin e pérplasjeve. KFOR-i veproi si forcé tampon ndérmjet
Serbisé dhe Kosovés, ndérsa Zona e Siguris€é Tok&sore monitoronte
aktivitetet e armatosura.

Pas Marréveshjes s¢ Beogradit me NATO-n né vitin 2001, dhe pér
lehtésimin e kushtézuar t€ Zonés s€ Siguris€ Tokésore, forcat jugosllave
u lejuan t€ hynin s€rish n€ zonén tampon deri n€ kufirin administrativ
me Kosovén.'*

4 NATO. “KFOR Entry into Kosovo,” 12 June 1999. https://www.nato.int/kosovo/
history.htm (Qasur mé 20 dhjetor 2025). Pas vendosjes s¢ KFOR-it né Kosové mé 12
gershor 1999, territori u nda né pesé zona operative, secila nén komandén e njé shteti
kryesor t€ NATO-s: Veri - Gjermania (pérfshiré Mitrovicén Veriore), Lindje - SHBA
(Podujevé dhe Gjilan), Jug - Italia (Prizren dhe Ferizaj), Peréndim - Franca (Pejé dhe
Gjakové), dhe Qendér - Mbretéria ¢ Bashkuar (Prishtiné dhe rrethina). Ndarja synonte
té lehtésonte komandimin dhe koordinimin e forcave shumékombéshe dhe té shér-
bente si mekanizém tampon pér shmangien e pérplasjeve.

15 Ndarja midis sovranitetit nominal (formal) dhe kontrollit efektiv éshté njé koncept
themelor né shkencén politike dhe té drejtén ndérkombétare qé ndihmon té kuptojmé
se njohja ligjore e njé shteti nuk do té thoté gjithmoné g¢ ai ka kontroll real mbi terri-
torin dhe popullsiné e tij.

16 International Crisis Group, Peace in Presevo: Quick Fix or Long-Term Solution?
Europe Report No. 116, 10 August 2001.
https://www.crisisgroup.org/europe-central-asia/balkans/serbia/peace-presevo-quick-
fix-or-long-term-solution, Qasur mé 12 néntor 2025. Njé marréveshje e lidhur pér de-
militarizim, qé né praktiké i dha fund luftés (kryengritjes), u nénshkrua nga UCPMB
dhe geveria serbe mé 21 maj 2001.

Pérfundim

Marréveshja e Kumanovés e 9 gershorit 1999 shénoi pérfundimin
e fushatés ajrore t€ NATO-s dhe térhegjen e forcave serbe nga Kosova,
duke hapur njé kapitull t& ri né historiné e Ballkanit Peréndimor, ku
ndérhyrja ndérkombétare dhe mekanizmat e sigurisé u ndérthurén me
proceset politike dhe juridike t& rind€rtimit.

N¢ aspektin juridik, ajo institucionalizoi njé delimitim funksional
ushtarako-policor, i cili ndau sovranitetin formal nga kontrolli efektiv
mbi territorin, pa ndryshuar kufijté shtetéroré, duke shérbyer si
instrument pér zbatimin e pages dhe mbrojtjen e popullsisé.'’

Nga kéndvéshtrimi politik, Marréveshja transferoi sovranitetin
efektiv nga Beogradi te institucionet ndérkombétare, duke krijuar
kornizén pér ngritjen e administratés civile t&€ UNMIK-ut dhe vendosjen
e trupave shumékombéshe t€¢ KFOR-it. Né kété kuadér, delimitimi
shérbeu si mekanizém operacional pér ndarjen e pérgjegjésive midis
forcave jugosllave dhe ndérkombétare, duke minimizuar pérplasje t&é
drejtpérdrejta dhe duke siguruar rendin dhe stabilitetin e pasluftés.'®

N¢ aspektin ushtarak, kjo marréveshje demonstron se njé instrument
teknik mund té prodhojé ndikim strategjik, duke siguruar bashkéjetesé
té kontrolluar midis forcave kundérshtare, monitorimin e aktiviteteve
ushtarake dhe mbrojtjen e zonave kritike, si Zona e Sigurisé Tokésore
dhe Zona e Operacioneve té KFOR-it."

Marréveshjadhedelimitimiqéajopércaktoi déshmojnénjéevolucion
té konceptit klasik t€ kufirit, nga njé vijé e thjeshté sovraniteti né€ njé
instrument t€ menaxhimit ndérkombétar t€ siguris€, duke ndérthurur

17" Antonio Cassese, International Law, 2nd ed. (Oxford: Oxford University Press,
2005), 186; Bruno Simma, ed., The Charter of the United Nations: A Commentary
(Oxford: Oxford University Press, 2002), 302.

8 NATO, Military Technical Agreement between the International Security Force
(KFOR) and the Governments of the Federal Republic of Yugoslavia and the Republic
of Serbia, 9 June 1999, https://www.nato.int/kosovo/docu/a990609a.htm, Qasur mé
20 dhjetor 2025.

1 NATO, “KFOR Entry into Kosovo,” 12 June 1999, https://www.nato.int/kosovo/
history.htm, Qasur mé 10 janar 2026; NATO, “Developments in the Ground Safety
Zone,” 2001, https://www.nato.int/kfor/chronicle/2001/chronicle 200103.htm, Qasur
mé 10 janar 2026.

diplomacing, forcén ushtarake dhe kuadrin juridik ndérkombétar né
funksion té€ paqges. Ky proces kulmoi me shpalljen e pavarésisé sé&
Kosovés mé 17 shkurt 2008, duke materializuar sovranitetin efektiv mbi
territorin qé kishte gené nén administrim ndérkombétar té pasluftés.?
Né pérfundim, Marréveshja e Kumanovés pérfagéson njé
precedent té réndésishém pér praktikén ndérkombétare né menaxhimin
e konflikteve dhe ndértimin e paqges, duke treguar se delimitimi
funksional ushtarako-policor nuk éshté thjesht njé ¢éshtje teknike, por
nj€ instrument strategjik pér transformimin e rendit politik dhe juridik
né kontekste t&€ pasluftés. Ky rast déshmon gjithashtu pér rolin né
rritje t€ instrumenteve funksionale, si delimitimi ushtarako-policor, né
transformimin e sovranitetit n€ t€ drejtén ndérkombétare bashkékohore.

20 UN Security Council, Resolution 1244, 10 June 1999, https://www.un.org/Docs/
scres/1999/s¢1999 . htm, Qasur mé 11 néntot 2025.



